
'Jangan sampai semut
eritahu ada kencing manis’

Menurut Dr Dzulkefly,
ramai rakyat Malaysia
tidak tahu mereka
sebenarnya menghidap
kencing manis

Oleh ASWANY OMAR
KOTA BHARU

kencing manis.”
Demikian tegas Menteri
Kesihatan, Datuk Seri Dr Dzulkefly Ahmad
mengenai rakyat Malaysia khususnya
penduduk Kelantan yang tidak tahu
mereka sebenarnya menghidap kencing
manis.

Katanya, Tinjauan Kebangsaan
Kesihatan dan Morbiditi (NHMS) 2023
mendapati, ramai rakyat Malaysia yang
menghidap penyakit tidak berjangkit
(NCD) secara senyap.

“Khusus untuk golongan dewasa di
Kelantan sahaja satu daripada enam atau
16.3 peratus menghidap diabetes
manakala satu daripada tiga atau 27.9
peratus ada tekanan darah tinggi, dan
satu daripada dua atau 51.6 peratus
mempunyai berat badan berlebihan atau
obes,” katanya selepas Majlis Perasmian
Program Madani Afiat Peringkat Negeri
Kelantan 2025 di sini pada Sabtu.

Menurut Dr Dzulkefly, satu daripada
tiga atau 34.9 peratus mempunyai
kolesterol tinggi, satu daripada empat
atau 23.2 peratus tidak aktif fizikal dan
satu daripada lima atau 21.4 peratus
merupakan perokok.

Katanya, kebanyakan mereka
diserang penyakit berkenaan akibat dua
faktor iaitu pemakanan yang tidak sihat

‘ ‘ angan sampai semut yang
memberitahu kita menghidap

h. !2{54 '

dan kurang aktiviti fizikal.

Beliau berkata, setiap rawatan
memerlukan kos tinggi yang mungkin
boleh membelenggu pesakit.

“Contohnya, buah pinggang yang
rosak' memerlukan hemodialisis se-
banyak tiga kali seminggu dan perlu
membayar RM200 hingga RM400.

“Jika tiga kali seminggu, 52 minggu
setahun, kosnya RM31,000 diperlukan
dan jumlah ini boleh membeli sebuah
kereta Axia Rahmah,” katanya.

Justeru, beliau berharap rakyat
Malaysia peka dengan kesihatan dan
pemakanan kerana kos perubatan yang
semakin meningkat.

Sementara itu, Dr Dzulkefly
memaklumkan, Kementerian Kesihatan
Malaysia (KKM) sedang memantau
perkembangan harga peranti perubatan
dan ubat-ubatan berikutan pengumuman
tarif oleh Presiden Amerika Syarikat (AS),
Donald Trump.

Beliau menyatakan kebimbangan
terhadap kemungkinan berlakunya situasi
luar jangkaan meskipun Trump telah
menyatakan pengecualian tarif untuk

(AHAD)

Dr Dzulkefly
(tengah)
melawat
reruai yang
mempamerkan
yang tak.

ti
m oleh
KKM pada Maijlis
| Perasmian

| Program Madani
g"‘ 5-‘; Afiat Peringkat
! ! Negeri Kelantan
= # 9  "} 2025diKota
. Bharu.

sektor farmaseutikal.

“Memang sebelum ini beliau (Trump)
ada mengatakan mengenai pengecualian
membabitkan sektor farmaseutikal... te-
tapi nampaknya tidak begitu.

“Jumlah tarif yang akan dikenakan
belum dapat ditentukan secara khusus.
Trump memang sukar dijangka, jadi kita
tidak boleh membuat spekulasi,” ujarnya.

Beliau turut menekankan bahawa dua
aspek utama yang perlu diberi perhatian
ialah bekalan peranti perubatan dan ubat-
ubatan.

Sebagai langkah persediaan, KKM
juga sedang mencari pasaran alternatif
untuk memastikan bekalan peranti
perubatan dan ubat-ubatan di negara ini
mencukupi.

Mengenai jumlah Elaun Tugas Atas
Panggilan (ETAP) bagi semua petugas
kesihatan, Dr Dzulkefly berkata, ia
dijangka dimuktamadkan selewat-
lewatnya Jun ini.

“Kita masih belum boleh buat ke-
putusan dalam masa terdekat, namun
pengumuman rasmi akan dibuat tidak
lama lagi,” katanya.

